
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2012 ԹՎԱԿԱՆԻ ՍԵՊՏԵՄԲԵՐԻ
6-Ի N 1201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Հավատարմագրման մասին» Հայաստանի Հանրապետության օրենքի 13-րդ հոդվածի 1-ին մասը և «Չափումների միասնականության ապահովման մասին» ՀՀ օրենքի 9-րդ հոդվածի 3-րդ մասը` Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2012 թվականի սեպտեմբերի 6-ի «Համապատասխանության գնահատման մարմինների հավատարմագրման կարգը հաստատելու և Հայաստանի Հանրապետության կառավարության 2006 թվականի փետրվարի 16-ի N 302-Ն որոշումն ուժը կորցրած ճանաչելու մասին» N 1201-Ն որոշման 1-ին կետով հաստատված հավելվածը շարադրել նոր խմբագրությամբ` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՏԻԳՐԱՆ ՍԱՐԳՍՅԱՆ    

Հավելված 

ՀՀ կառավարության 2013 թվականի 

__________-ի «___»   N___    -Ն որոշման
«Հավելված 

   ՀՀ կառավարության 2012 թվականի






               սեպտեմբերի 6-ի N 1201-Ն որոշման»

Կ Ա Ր Գ
ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՀԱՎԱՏԱՐՄԱԳՐՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգի նպատակն է համապատասխանության գնահատման մարմինների հավատարմագրման գործընթացի կազմակերպումը և իրականացումը: 

2. Սույն կարգում օգտագործվող հասկացությունները սահմանվում են «Հավատարմագրման մասին» Հայաստանի Հանրապետության օրենքի իմաստով:
3.  Հավատարմագրման գործընթացի մասնակիցներն են «Հավատարմագրման ազգային մարմին» պետական ոչ առևտրային կազմակերպությունը (այսուհետ՝ ՀԱՄ)՝ ներառյալ հավատարմագրման խորհուրդը (այսուհետ` խորհուրդ), հավատարմագրման տեխնիկական կոմիտեները (այսուհետ` կոմիտե), բողոքարկման հանձնաժողովը, փորձագետները, գնահատողները (ներառյալ օտարերկրյա փորձագետներ և գնահատողներ) և համապատասխանության գնահատման մարմինները (այսուհետ` ՀԳՄ)։
4. Հավատարմագրման գործընթացը և հավատարմագրման գործընթացի մասնակիցների հարաբերությունները կարգավորվում են «Հավատարմագրման մասին» Հայաստանի Հանրապետության օրենքի (այսուհետ՝ օրենք), սույն կարգի, ՀՍՏ ԻՍՕ/ԻԷԿ 17011 ստանդարտի, միջազգային պայմանագրերի և այլ իրավական ակտերի պահանջներին համապատասխան: 

5. Հայաստանի Հանրապետությունում ՀԳՄ-ին հավատարմագրում է ՀԱՄ-ը: 

6. Հավատարմագրման համար կարող են դիմել հետևյալ ՀԳՄ-ները`

1) փորձարկման լաբորատորիաները.

2) տրամաչափարկման (կալիբրավորման) լաբորատորիաները.

3) արտադրանքի սերտիֆիկացման մարմինները.

4) կառավարման համակարգերի սերտիֆիկացման մարմինները.

5) ֆիզիկական անձանց սերտիֆիկացման մարմինները.

6) տեխնիկական հսկողություն իրականացնող մարմինները.

7) համապատասխանության գնահատման գործունեություն իրականացնող համապատասխանության գնահատման այլ մարմիններ:

7. Օրենքով սահմանված դեպքերում, ինչպես նաև ՀՍՏ ԻՍՕ/ԻԷԿ 17011 ստանդարտի պահանջներին համապատասխան հավատարմագրման գործընթացի հետ կապված պարբերաբար արդիականացվող ամբողջական տեղեկատվությունը տեղադրվում է ՀԱՄ-ի պաշտոնական ինտերնետային կայքում:

II. ՀԱՎԱՏԱՐՄԱԳՐՄԱՆ ՉԱՓԱՆԻՇՆԵՐԸ
8. Հավատարմագրման չափանիշներն են օրենքով, ազգային` ՀՍՏ ԻՍՕ/ԻԷԿ 17024, ՀՍՏ ԻՍՕ/ԻԷԿ 17021, ՀՍՏ ԻՍՕ/ԻԷԿ 17025, ՀՍՏ ԻՍՕ/ԻԷԿ 17020, ՀՍՏ ԻՍՕ/ԻԷԿ 17011, տարածաշրջանային և միջազգային ստանդարտներով, ուղեցույցներով սահմանված պահանջները: 

III. ՀԱՎԱՏԱՐՄԱԳՐՄԱՆ ԸՆԹԱՑԱԿԱՐԳԸ
9.  Հավատարմագրման ընթացակարգը ներառում է հետևյալ փուլերը`

1) ՀԳՄ-ի կողմից հավատարմագրման նպատակով ՀԱՄ-ին հայտի ներկայացում և գրանցում, մինչհավատարմագրման պայմանագրի կնքում.

2) հայտի և դրան կից փաստաթղթերի փորձաքննություն. 

3) ՀԳՄ-ի՝ ըստ գտնվելու վայրի գնահատում. 

4) հավատարմագրման մասին որոշման ընդունում, հավատարմագրման վկայագրի գրանցում, հավատարմագրման պայմանագրի կնքում և հավատարմագրման վկայագրի տրամադրում.

5) հավատարմագրված ՀԳՄ-ների գնահատում (պարբերական, այդ թվում` արտահերթ):
10. ՀԳՄ-ն հավատարմագրման գործընթացի յուրաքանչյուր փուլի ավարտից հետո կարող է 10 աշխատանքային օրվա ընթացքում դիմել բողոքարկման հանձնաժողով` ՀԱՄ-ի կողմից ընդունված որևէ անբարենպաստ որոշման վերանայման պահանջով: Բողոքարկման հանձնաժողովի գործունեության և բողոքարկումների քննարկման կարգը սահմանում է խորհուրդը:

11.  Հավատարմագրման հավակնող ֆիզիկական կամ իրավաբանական անձը յուրաքանչյուր ՀԳՄ-ի համար ՀԱՄ-ին է ներկայացնում առանձին հայտ:

12.  Հավատարմագրման գործընթացի նկարագրությունը և հավատարմագրման գործընթացին առնչվող փաստաթղթերի ցանկը տեղադրված է ՀԱՄ-ի պաշտոնական կայքում:

13. ՀԳՄ-ն հավատարմագրման համար, ուղեկցող գրությամբ ՀԱՄ-ին է ներկայացնում թղթային և էլեկտրոնային տարբերակներով հայտ, որն առնվազն ներառում է՝
1) ՀԳՄ-ի ընդհանուր բնութագիրը` ներառյալ ֆիզիկական կամ իրավաբանական անձի անվանումը, հասցեն, կազմակերպաիրավական ձևը, մարդկային և տեխնիկական ռեսուրսների վերաբերյալ տեղեկատվություն.

2) ՀԳՄ-ի գործունեության վերաբերյալ ընդհանուր տեղեկատվություն` գործունեության ոլորտը, գտնվելու վայր(եր)ը. 

3) հավատարմագրման ոլորտը.

4) ՀԳՄ-ի համաձայնությունը հավատարմագրման պահանջների և ՀՍՏ ԻՍՕ/ԻԷԿ 17011 ստանդարտով սահմանված պարտավորությունների կատարման վերաբերյալ. 

5) ՀԳՄ-ի կողմից մատուցվող համապատասխանության գնահատման ծառայությունների նկարագիրը, ինչպես նաև ստանդարտների, մեթոդների կամ ընթացակարգերի ցանկը.

6) ՀԳՄ-ի որակի ձեռնարկի պատճենը (թղթային և էլեկտրոնային), ինչպես նաև ՀՍՏ ԻՍՕ/ԻԷԿ 17011 ստանդարտի պահանջներին համապատասխան այլ փաստաթղթեր:


13.1. Եթե հավատարմագրման չափանիշներով ՀԳՄ-ի անձնակազմի համար սահմանված են համապատասխան որակավորում ունենալու պահանջներ, ապա որակավորման պահանջը համարվում է բավարարված, եթե անձնակազմի տվյալ անդամն ունի համապատասխան ոլորտում առնվազն 3 տարվա աշխատանքային ստաժ կամ  մասնակցել է համապատասխան որակավորման դասընթացներին և ստացել որակավորման վկայական:
14. Հայտի և դրան կից փաստաթղթերի, ՀԳՄ-ի գնահատման համար անհրաժեշտ փաստաթղթերի ձևերը սահմանում է ՀԱՄ-ը:

15. ՀԱՄ-ը մինչև 5 աշխատանքային օրվա ընթացքում իրականացնում է ներկայացված հայտի ու դրան կից փաստաթղթերի լրակազմի նախնական ուսումնասիրություն և համապատասխանության դեպքում ՀԳՄ-ին տրամադրում է հայտը գրանցելու վերաբերյալ գրություն: Ընդունված հայտը գրանցվում է ՀԱՄ-ի հավատարմագրման հայտերի գրանցամատյանում: 

16.  Պայմանագրով սահմանված վճարում չկատարելը հիմք է ՀԳՄ-ի հավատարմագրումը մերժելու համար: ՀԳՄ-ն հավատարմագրման գործընթացի յուրաքանչյուր փուլում կարող է հետ վերցնել հավատարմագրման հայտը` վճարելով մինչ այդ կաատարված աշխատանքների համար:

17.  ՀԱՄ-ը, ՀԳՄ-ի առաջին հավատարմագրման դեպքում, մինչև գնահատումը ՀԳՄ-ի համաձայնությամբ կարող է իրականացնել նախնական այց 5 աշխատանքային օրվա ընթացքում, ինչի վերաբերյալ կողմերի միջև կնքվում է պայմանագիր:

1) Նախնական այցն իրականացվում է պայմանագրով սահմանված վճարումը հավաստող փաստաթուղթը ՀԱՄ ներկայացնելուց հետո:  

2) Նախնական այցի ընթացքում պետք է բացառվի գնահատողների կողմից խորհրդատվության տրամադրումը: 
18.  Նախնական այցից կամ, դրա բացակայության դեպքում, հավատարմագրման հայտը գրանցելուց հետո ՀԱՄ-ի և ՀԳՄ-ի միջև կնքվում է (ՀԱՄ-ի կողմից հաստատված օրինակելի ձևին համապատասխան) մինչհավատարմագրման պայմանագիր: Հավատարմագրման գործընթացն սկսվում է վճարումը հավաստող փաստաթուղթը ՀԱՄ ներկայացնելուց հետո: 

19.  Փաստաթղթերը սահմանված ձևանմուշներին չհամապատասխանելու կամ ոչ ամբողջական լրակազմ ներկայացնելու դեպքում ՀԱՄ-ն առաջարկում է ՀԳՄ-ին 5 աշխատանքային օրվա ընթացքում վերացնել թերությունները: 

20. ՀԳՄ-ի կողմից սահմանված ժամկետում, ինչպես նաև թերությունները չվերացնելու դեպքում հայտի գրանցումը մերժվում է և ՀԱՄ-ը փաստաթղթերի թղթային օրինակը վերադարձնում է ՀԳՄ-ին` նշելով վերադարձման հիմքերը:

21.  ՀԱՄ-ի ղեկավարը ՀԳՄ-ի կողմից կատարված վճարումը հավաստող փաստաթղթերը ներկայացնելուն հաջորդող 5 աշխատանքային օրվա ընթացքում ձևավորում է գնահատման խումբ` խորհրդի կողմից հաստատված հավատարմագրման գործընթացում ընդգրկված փորձագետների (ներառյալ օտարերկրյա փորձագետներ և գնահատողներ) ցանկից:

22.  Գնահատման խմբի անդամներն ստորագրում են անկողմնակալության և գաղտնիության վերաբերյալ հայտարարագիր:
23.  ՀԱՄ-ի ղեկավարը գնահատման խմբի կազմում ընդգրկված անդամների մասին պետք է իրազեկի ՀԳՄ-ին, որպեսզի անհրաժեշտության դեպքում ՀԳՄ-ն կարողանա գրավոր հիմնավոր առարկություն (բացարկ) ներկայացնել շահերի բախման, կողմնակալության կամ այլ հիմնավոր պատճառների դեպքերում կոնկրետ գնահատողի կամ փորձագետի նշանակման վերաբերյալ: Բացարկ հայտնելը և դրա վերաբերյալ որոշում կայացնելն իրականացվում է «Վարչարարության հիմունքների և վարչական վարույթի մասին» ՀՀ օրենքի 25-րդ հոդվածով սահմանված կարգով:
24. Գնահատման խմբում ընդգրկված գնահատողների և փորձագետների թիվը սահմանվում է ելնելով հավատարմագրման ոլորտի բարդությունից և ծավալից` առավելագույնը 8 հոգուց:

25.  ՀԱՄ-ի ղեկավարի կողմից գնահատման խմբի կազմը հաստատելուց հետո սկսվում է ՀԳՄ-ի կողմից ներկայացված փաստաթղթերի փորձաքննությունը:

26.  Փաստաթղթերի փորձաքննության 30 աշխատանքային օրվա ընթացքում հավատարմագրման չափանիշներին անհամապատասխանությունների հայտնաբերման դեպքում ՀԳՄ-ին տրամադրվում է հաշվետվությունը` տրամադրելով 90-օրյա ժամկետ` դրանց վերացման համար: Սահմանված ժամկետում ՀԳՄ-ի կողմից փաստաթղթերի լրամշակված տարբերակ չներկայացնելը հիմք է հավատարմագրումը մերժելու համար:

27. ՀԳՄ-ի կողմից ուղեկցող գրությամբ լրամշակված փաստաթղթեր ներկայացնելուց հետո գնահատման խումբը 20 աշխատանքային օրվա ընթացքում իրականացնում է դրանց լրացուցիչ փորձաքննություն:
28.  Փաստաթղթերի լրացուցիչ փորձաքննության բացասական եզրակացության դեպքում ՀԱՄ-ի կողմից կասեցվում է ՀԳՄ-ի գնահատման գործընթացը մինչև խորհրդի կողմից համապատասխան որոշման ընդունումը, ինչի վերաբերյալ ՀԳՄ-ն գրավոր տեղեկացվում է 3 աշխատանքային օրվա ընթացքում:

29.  «Փաստաթղթերի փորձաքննության դրական եզրակացության դեպքում 5 աշխատանքային օրվա ընթացքում գնահատման խմբի կողմից կազմվում է գնահատման ծրագիր՝ ըստ ՀԳՄ-ի գտնվելու վայրի, որը հաստատում է ՀԱՄ-ի ղեկավարը»:

30. ՀԱՄ-ի ղեկավարը ՀԳՄ-ի հետ համաձայնեցնում է ըստ վերջինիս գտնվելու վայրի գնահատման ծրագրում նշված ժամկետները:  

31.  ՀԳՄ-ի համաձայնությունն ստանալուց հետո ՀԱՄ-ի ղեկավարը կազմակերպում է ՀԳՄ-ի գնահատում` ըստ գտնվելու վայրի: Գնահատման խումբը ՀԱՄ-ին և ՀԳՄ-ին ներկայացնում է գնահատման վերաբերյալ հաշվետվություն:

32. Գնահատման խմբի կողմից հայտնաբերված անհամապատասխանությունների դեպքում ՀԳՄ-ն 10 աշխատանքային օրվա ընթացքում մշակում և ՀԱՄ-ին է ներկայացնում ուղղիչ գործողությունների ծրագիր:

33.  Անհամապատասխանությունների վերացման համար ՀԳՄ-ին տրամադրվում է 90-օրյա ժամկետ: Սահմանված ժամկետում անհամապատասխանությունների չվերացնելը կամ  վերացման վերաբերյալ տեղեկատվություն չներկայացնելը հիմք է ՀԱՄ-ի կողմից հավատարմագրումը մերժելու համար:

34.  Անհամապատասխանությունների վերացման վերաբերյալ սահմանված ժամկետում տեղեկատվություն ստանալուց հետո ՀԱՄ-ը այն տրամադրում է գնահատման խմբին: Գնահատման խումբը 15 աշխատանքային օրվա ընթացքում ուսումնասիրում է ստացված տեղեկատվությունը և իրականացնում լրացուցիչ գնահատում, որի արդյունքները ներկայացվում են հաշվետվության մեջ:

35. ՀԱՄ-ի ղեկավարը 3 աշխատանքային օրվա ընթացքում ձևավորում է կոմիտե: Կոմիտեում օտարերկրյա մասնագետներ ընդգրկելու դեպքում ժամկետն ըստ անհրաժեշտության կարող է փոփոխվել: Կոմիտեի կազմում չի կարող նշանակվել տվյալ ՀԳՄ-ի գնահատման խմբում ընդգրկված գնահատողը և (կամ) փորձագետը:

36. Կոմիտեն, 5 աշխատանքային օրվա ընթացքում, ուսումնասիրում է ՀԳՄ-ի գնահատման արդյունքները, արձանագրում հավատարմագրման կամ հավատարմագրումը մերժելու վերաբերյալ իր առաջարկությունը և ներկայացնում է ՀԱՄ-ի ղեկավարին ու խորհրդին:

37. Կոմիտեի առաջարկությունն ստանալուց հետո ՀԱՄ-ը 10 աշխատանքային օրվա ընթացքում հրավիրում է խորհրդի նիստ:

38. Խորհրդի նիստի ընթացքում, հիմք ընդունելով կոմիտեի արձանագրությունը, ընդունվում է ՀԳՄ-ի հավատարմագրման մասին համապատասխան որոշում:

39. Հավատարմագրման մասին դրական որոշման ընդունման դեպքում ՀԱՄ-ը 5 աշխատանքային օրվա ընթացքում`

1) գրանցում է ՀԳՄ-ի հավատարմագրման վկայագիրը հավատարմագրված ՀԳՄ-ների հավատարմագրման գրանցամատյանում և կնքում հավատարմագրման պայմանագիր: ՀԳՄ-ն հավատարմագրված է համարվում հավատարմագրման գրանցամատյանում գրանցման պահից. 

2) ՀԳՄ-ին տրամադրում է հավատարմագրման վկայագիր, որով հավաստվում է ՀԳՄ-ի հավատարմագրման ոլորտի շրջանակներում համապատասխանության գնահատման գործունեություն իրականացնելու իրավասությունը: Հավատարմագրման վկայագրի պատճենը պահվում է ՀԱՄ-ում: Հավատարմագրման ոլորտն ամրագրվում է հավատարմագրման վկայագրի հավելվածում, որը հավատարմագրման վկայագրի անբաժանելի մասն է.

3) ՀԳՄ-ին տրամադրում է հավատարմագրման նշան, որի կիրառման կարգը սահմանում է խորհուրդը:

40. Մերժման դեպքում ՀԱՄ-ը 5 աշխատանքային օրվա ընթացքում ՀԳՄ-ին գրավոր տեղեկացնում է հավատարմագրման մերժման որոշման վերաբերյալ` նշելով մերժման հիմքերը:

41. Սույն կարգին համապատասխան առաջին անգամ հավատարմագրվելու դեպքում ՀԳՄ-ի հավատարմագրման ժամկետը սահմանվում է երեք տարի, իսկ հետագա հավատարմագրման դեպքում` 4 տարի:

42. Հետագա հավատարմագրման դեպքում ՀԳՄ-ն հայտը ներկայացնում է հավատարմագրման ժամկետի ավարտից ոչ ուշ, քան՝ 6 ամիս առաջ, հակառակ դեպքում` ժամկետի փոփոխությունը հիմք է հավատարմագրումը որպես առաջին հավատարմագրում դիտարկելու համար: Սահմանված ժամկետը ՀԳՄ-ի կողմից պահպանելու, ինչպես նաև «Համապատասխանության գնահատման մասին» և «Տեխնիկական անվտանգության ապահովման պետական կարգավորման մասին» Հայաստանի Հանրապետության հավատարմագրված ՀԳՄ-ների կողմից հավատարմագրման վկայագրի գործողության ժամկետի ընթացքում հավատարմագրման հայտ ներկայացնելու դեպքերում, եթե հավատարմագրման գործընթացը չի ավարտվել, ապա ՀԳՄ-ի հավատարմագրման վկայագիրը շարունակում է գործել մինչև Խորհրդի կողմից հավատարմագրման վերաբերյալ համապատասխան որոշման ընդունումը:  

IV. ՎԵՐԱՊԱՀՈՒՄՆԵՐՈՎ ՀԱՎԱՏԱՐՄԱԳՐՈՒՄԸ

43. ՀԳՄ-ի վերապահումով հավատարմագրման վկայագրի գործողության, ինչպես

նաև վերապահումով հավատարմագրման առավելագույն ժամկետները սահմանված են «Հավատարմագրման մասին» Հայաստանի Հանրապետության օրենքի 24-րդ հոդվածի 2-րդ մասի դրույթներով և իրականացվում են հետևյալ դեպքերում` 

1) երբ ՀԳՄ-ն չի ապահովում չափումների հետևելիության, այդ թվում` կիրառվող չափման միջոցների տրամաչափարկման կատարման պահանջը (բացառությամբ տրամաչափարկման լաբորատորիաների).  

2) երբ ՀԳՄ-ն չի ապահովում չափումների անորոշության որոշման/գնահատման պահանջը (բացառությամբ տրամաչափարկման լաբորատորիաների).

3) երբ ՀԳՄ-ն չի  ապահովում միջլաբորատոր համեմատությունների կամ որակի ստուգման ծրագրերին մասնակցության պահանջը:

V. ՊԱՐԲԵՐԱԿԱՆ ԵՎ ԱՐՏԱՀԵՐԹ ԳՆԱՀԱՏՈՒՄԸ
44. ՀԱՄ-ը, հիմք ընդունելով ՀԳՄ-ի հետ կնքված հավատարմագրման պայմանագիրը, ՀԳՄ-ի հավատարմագրման վկայագրի վավերականության ամբողջ ընթացքում, սույն կարգի 21-22 կետերով սահմանված կարգով ձևավորված գնահատման խմբի միջոցով, իրականացնում է պարբերական գնահատում: 

45. ՀԱՄ-ը, ՀԳՄ-ի առաջին հավատարմագրման դեպքում, պարբերական գնահատումն իրականացնում է հավատարմագրումից ոչ ուշ, քան՝ 12 ամիս հետո: ՀԳՄ-ի պարբերական գնահատումների միջև ընկած ժամանակահատվածը չպետք է գերազանցի 24 ամիսը:

46. ՀԱՄ-ը, տեղեկացնելով ՀԳՄ-ներին, կարող է իրականացնել արտահերթ գնահատումներ ֆիզիկական կամ իրավաբանական անձանցից և ստուգումներ իրականացնելու իրավասություն ունեցող մարմիններից ստացված գանգատների (բողոքների), ահազանգերի և հավատարմագրման պայմանների փոփոխությունների առկայության դեպքերում (դեպքերն ամրագրված են հավատարմագրման պայմանագրում):

47. Գնահատման խումբը, ըստ ՀԳՄ-ի գտնվելու վայրի, պարբերական գնահատումը (այդ թվում՝ արտահերթ գնահատման շրջանակում) իրականացնում է 5 աշխատանքային օրվա ընթացքում, որի արդյունքների հիման վրա կազմվում է հաշվետվություն:

48. Պարբերական գնահատման, այդ թվում` արտահերթ գնահատման ընթացքում հայտնաբերված անհամապատասխանությունների դեպքում ՀԱՄ-ը սահմանում է ուղղիչ գործողությունների իրականացման ժամկետ, որը չի կարող գերազանցել 30 օրը: Սահմանված ժամկետում անհամապատասխանությունների վերացման վերաբերյալ տեղեկատվություն չներկայացնելը հիմք է ՀԱՄ-ի կողմից հավատարմագրումը դադարեցնելու համար: 

49. Անհամապատասխանությունների վերացման վերաբերյալ սահմանված ժամկետում տեղեկատվություն ստանալուց հետո ՀԱՄ-ը այն տրամադրում է գնահատման խմբին: Գնահատման խումբը 5 աշխատանքային օրվա ընթացքում ուսումնասիրում է ստացված տեղեկատվությունը և իրականացնում լրացուցիչ գնահատում, որի արդյունքները ներկայացվում են հաշվետվության մեջ:

50. ՀԱՄ-ը, խորհրդի որոշմամբ, հիմնվելով պարբերական գնահատման արդյունքների հիման վրա ընդունում է որոշում հավատարմագրումը կասեցնելու, կրճատելու, դադարեցնելու մասին:

VI. ՀԱՎԱՏԱՐՄԱԳՐՄԱՆ ԸՆԴԼԱՅՆՈՒՄԸ
51. Հավատարմագրումը կարող է ընդլայնվել ՀԳՄ-ի հայտի հիման վրա:

52. Հավատարմագրման ընդլայնման գործընթացը, համապատասխան որոշման ընդունումը և փաստաթղթի տրամադրումն իրականացվում են համաձայն սույն կարգի 13-40-րդ կետերի:

53. Հավատարմագրման ընդլայնման դեպքում հավատարմագրման վկայագրին կցվում է հավատարմագրման ոլորտի ընդլայնման վերաբերյալ հավելված, ինչի մասին համապատասխան նշում է կատարվում հավատարմագրման գրանցամատյանում:

54. Հավատարմագրման ընդլայնման գործընթացը կարող է համատեղվել ՀԳՄ-ի պարբերական գնահատման հետ: Այս դեպքում ՀԳՄ-ն հայտը ներկայացնում է նշված գնահատումից առնվազն 2 ամիս առաջ:

55. Հավատարմագրման ընդլայնման վավերությունը սահմանվում է մինչև ՀԳՄ-ի հավատարմագրման ժամկետի ավարտը:

VII. ՀԱՎԱՏԱՐՄԱԳՐՄԱՆ ԿՐՃԱՏՈՒՄԸ, ԿԱՍԵՑՈՒՄԸ, 

ՎԵՐԱԿԱՆԳՆՈՒՄԸ ԵՎ ԴԱԴԱՐԵՑՈՒՄԸ
56. ՀԳՄ-ի հավատարմագրման չափանիշներին անհամապատասխանության դեպքում ՀԳՄ-ի հավատարմագրումը կարող է կրճատվել, կասեցվել կամ դադարեցվել:

57.  ՀԳՄ-ն կարող է դիմել ՀԱՄ-ին հավատարմագրումը կրճատելու, կասեցնելու, վերականգնելու կամ դադարեցնելու համար: 

58. Հավատարմագրման կասեցման ժամկետը սահմանվում է խորհրդի որոշմամբ` ոչ ավելի, քան՝ 4 ամիս: 

59. Հավատարմագրման կասեցման ժամանակահատվածում ՀԳՄ-ն իրավունք չունի իրականացնելու համապատասխանության գնահատման գործունեություն` վկայակոչելով իր հավատարմագրված լինելը, օգտվելու հավատարմագրման նշանից, ինչպես նաև ներկայացնելու հավատարմագրման ընդլայնման հայտ:

60. ՀԳՄ-ն կասեցման հիմքերի վերացման ապացույցները ներկայացնում է ՀԱՄ-ին: ՀԱՄ-ը գնահատման խմբի միջոցով 5 աշխատանքային օրվա ընթացքում կատարում է լրացուցիչ գնահատում` փաստաթղթային և (կամ) ըստ ՀԳՄ-ի գտնվելու վայրի:

61. Լրացուցիչ գնահատման արդյունքում ՀԱՄ-ը որոշում է ընդունում հավատարմագրումը կրճատելու, վերականգնելու կամ դադարեցնելու մասին:
62. Հավատարմագրման կրճատման դեպքում հավատարմագրման վկայագրին կցվում է հավատարմագրման ոլորտի կրճատման վերաբերյալ հավելված, ինչի մասին համապատասխան նշում է կատարվում հավատարմագրման գրանցամատյանում:

63. ՀԳՄ-ի հավատարմագրումը դադարեցվում է`

1) դիմումի հիման վրա. 

2) հավատարմագրման չափանիշներին անհամապատասխանության դեպքում.

3) կասեցման հիմքերը սահմանված ժամկետում չվերացնելու դեպքում.

4) պարբերական գնահատման, այդ թվում՝ արտահերթ, լրացուցիչ գնահատման իրականացումից հրաժարվելու դեպքում.

5) հավատարմագրման ոլորտից դուրս համապատասխանության գնահատման գործունեություն իրականացնելիս` հավատարմագրման նշան  և (կամ) հավատարմագրման վերաբերյալ տեքստային վկայակոչում կիրառելու դեպքում:

64. Հավատարմագրման դադարեցման մասին որոշումն ընդունելուց հետո ՀԳՄ-ն 10 աշխատանքային օրվա ընթացքում ՀԱՄ-ին է վերադարձնում հավատարմագրման վկայագրի բնօրինակն իր հավելվածներով` անկախ բողոքարկման հավանականությունից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 6-Ի N 1201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն իրավական ակտի ընդունման անհրաժեշտությունը պայմանավորված է  2013 թ ապրիլի 30-ի «Հավատարմագրման մասին» ՀՀ օրենքում լրացում և փոփոխություններ կատարելու մասին» ՀՀ օրենքի ՀՕ-43-Ն ուժի մեջ մտնելով, ինչպես նաև ՀՀ վարչապետի ս/թ հուլիսի 15-ի «Հավատարմագրման մասին» Հայաստանի Հանրապետության օրենքում լրացում և փոփոխություններ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» որշմամբ հաստատված միջոցառումների ցանկով ներկայացված հանձնարարականի կատարմամբ և արտացոլում է վերոգրյալ օրենքում ներառված փոփոխությունների կիրարկումն ապահովող դրույթները: 

2. Ընթացիկ իրավիճակը և խնդիրները

«Հավատարմագրման մասին» ՀՕ-20-Ն ՀՀ օրենքում չէին արտացոլվել «վերապահումներով հավատարմագրումը», ինչպես նաև միջազգային ճանաչում ունեցող օտարերկրյա հավատարմագրման մարմինների կողմից տրված հավատարմագրման վկայագրերի միակողմանի ճանաչման գործընթացի հետ կապված նորմեր, որը պայմանավորված էր ՀՀ-ում ՀՍՏ ԻՍՕ 17025 ստանդարտի պահանջների որոշակի բացթողումներով, ինչպես նաև այն հանգամանքով, որ համապատասխանության գնահատման մարմիններին ՀՍՏ ԻՍՕ 17025 ստանդարտի պահանջների համապատասխան հավատարմագրելու համար անհրաժեշտ չափագիտական նորմերի համապատասխանությունը իրականացվում էր միայն ստուգաչափմամբ:

3. Տվյալ բնագավառում իրականացվող քաղաքականությունը

Հավատարմագրման գործընթացի արդիականության պահանջ է ՀՍՏ ԻՍՕ 17025 ստանդարտի պահանջների բավարարումը:

4. Կարգավորման նպատակը և բնույթը

Սույն իրավական ակտերի ընդունման նպատակն է համապատասխանության գնահատման մարմինների հավատարմագրման գործընթացի շարունակական բնույթի կիրառումը և հավատարմագրման միջազգային միակողմանի ճանաչման ձեռք բերումը:

5. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարության Որակի ենթակառուցվածքի և տեխնիկական կանոնակարգման վարչություն

Հավատարմագրման ազգային մարմնի աշխատակազմ

6. Ակնկալվող արդյունքը

Ներկայիս պահանջներին համապատասխանող ՀԳՄ-ների առկայություն
7. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                           ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 6-Ի N 1201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2012 թվականի սեպտեմբերի 6-ի N 1201-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշումների ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                      ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 6-Ի N 1201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                             ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 6-Ի N 1201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

Չի իրականացվել է:

2. Հասարակության մասնակցությունը նախագծմանը և/կամ քննարկումներին
Չկա

3. Այլ տեղեկություններ (եթե այդպիսիք առկա են)
Չկան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ

«Հայաստանի Հանրապետության կառավարության 2012 թվականի սեպտեմբերի 6-ի N 1201-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ առողջապահության նախարար

ԴԴ/04/9075-13 առ 2013-08-14
	1. Նախագծի (1201) III գլխի Հավատարմագրման ընթացակարգը բաժնի, 8-րդ կետի, 5-րդ ենթակետն անհրաժեշտ է հստակեցնել` սահմանելով գնա հատման պարբերականությունը:

2. Նախագծի 12-րդ կետի, 6 -րդ ենթակետը խմբագրել, քանի որ ներկայացված տարբերակով կարող են ստեղծվել ոչ հավասար պայմաններ ՀԳՄ-ների հավատարմագրման գործընթացում:

3. Նախագծի 18-րդ կետից հանել (ներառյալ` օտարերկրյա փորձագետներ և գնահատողներ) բառերը, իսկ 19-րդ կետը շարադրել հետևյալ խմբագրությամբ`  Գնահատման խմբում օտարերկրյա մասնագետներ ընդգրկելու անհրաժեշտության դեպքում ժամկետը (ողջամիտ ժամակահատված) կարող է փոփոխվել:»

4. 40-րդ կետի  քան 6 ամիս առաջ բառերը փոխարինել քան 3 ամիս առաջ բառերով, քանի որ 6 ամսվա ընթացքում կարող են արձանագրվել լաբորատոր մեթոդաբանութ յունների, տեխնոլոգիական գործընթացների փոփոխություններ, որն իր հերթին հետագայում (6ամսվա ընթացքում) հիմք կդառնա հայտում կրկին փոփոխություններ իրականացնելու:

5. Նախագծի VI-րդ գլխի 49–րդ կետի Հավատարմագրումը կարող է ընդլայնվել ՀԳՄ-ի հայտի հիման վրա բառերը շարադրել հետևյալ խմբագրությամբ` Հավատարմագրման ոլորտը  կարող է ընդլայնվել ՀԳՄ-ի հայտի հիման վրա:
	Չի ընդունվել:

Չի ընդունվել:

Չի ընդունվել:

Ընդունվել է:

Չի ընդունվել:


	Գնա հատման պարբերականությունը սահմանվում է, Կարգի V գլխի 43-րդ կետով:

Նախագծի 12-րդ կետի, 6 -րդ ենթակետով ոչ մի անհավասար պայման չի առաջադրվում:Դա վերաբերում է տեխնիկական հսկողություն և լաբորատորիա  հանդիսացող ՀԳՄ-ներին:

Նախագծի 18-րդ կետի համար հիմք է հանդիսանում Օրենքը:

Կատարվել է համապատասխան փոփոխություն:

«6 ամիս ժամկետն» ընտրված է հավատարմագրման գործընթացի ապահովման, քանի որ այն կարող է տևել 6 ամիս և հավատարմագրման վկայագրի վավերականության ժամկետի տևողության շարունակականությունն ապահովելու համար:

Հասկացությունը և կարգում և օրենքում վերցրվել է ԻՍՕ ՀՍՏ 17011 ստանդարտին համապատասխան:

	2.
	ՀՀ արտակարգ իրավիճակների նախարար

1/06.1/7170-13 առ 2013-08-13

	Առարկություններ և առաջարկություններ չկան:
	
	

	3.
	ՀՀ աշխատանքի և սոցիալական հարցերի նախարար
ԱՊ/6044-13 առ 13-08-09
	Առարկություններ և առաջարկություններ չկան:
	
	

	4.
	ՀՀ բնապահպանության նախարար

1/04.3/11329-13 առ 2013-08-13
	Առարկություններ և առաջարկություններ չկան:
	
	

	5.
	ՀՀ գյուղատնտեսության նախարար

ՍԿ/ԳՂ-2/4189-13 առ 2013-08-13
	Առարկություններ և առաջարկություններ չկան:
	
	

	6.
	ՀՀ էներգետիկայի և բնական պաշարների նախարար

02/22.2/3108-13 առ 2013-08-12
	Առարկություններ և առաջարկություններ չկան:
	
	

	7.
	ՀՀ կրթության և գիտության նախարար 01/10/8940-13 առ 2013-08-08
	Առարկություններ և առաջարկություններ չկան:
	
	

	8.
	ՀՀ քաղաքաշինության նախարար 01/12.2/5007-13 առ 2013-08-14
	Առարկություններ և առաջարկություններ չկան:
	
	

	9.
	ՀՀ սպորտի և երիտասարդական հարցերի նախարար

1/5.1/834-13 առ 2013-08-09
	Առարկություններ և առաջարկություններ չկան:
	
	

	10.
	ՀՀ տրանսպորտի և կապի նախարար 02/16.1/9591-13 առ 2013-08-12
	Առարկություններ և առաջարկություններ չկան:
	
	

	11.
	ՀՀ ֆինանսների նախարար

1/6.2-2/12073-13 առ 2013-08-20
	Առարկություններ և առաջարկություններ չկան:
	
	

	12.
	ՀՀ պաշտպանության նախարար
ՊՆ/510-1411 առ 2013-08-24
	1.«Հայաստանի Հանրապետության կառավարության 2012 թվականի սեպտեմբերի 6-ի N 1201-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով փոփոխվող կարգի 3-րդ կետում առաջարկում ենք բացազատել որպես միջազգային հավատարմագրման կազմակերպություններ նշված «ՀԵՀ« ԼՀՄՀ, ՀՄՖ» հապավումները: 
	Ընդունվել է:
	Կատարվել է համապատասխան փոփոխություն:

	13.
	ՀՀ ոստիկանություն

24/1495 առ 2013-08-26
	Առարկություններ և առաջարկություններ չկան:


	
	

	14.
	ՀՀ կառավարության աշխատակազմ

02/23.7/17123-13 առ 2013-11-11
	1. Առաջարկում ենք նախագծով հաստատվող կարգը (այսուհետ՝ կարգ ) 1-ին կետից հետո լրացնել նոր կետով, հետևյալ բովանդակությամբ՝ 

«Սույն կարգում օգտագործվող հասկացությունները սահմանվում են «Հավատարմագրման մասին» Հայաստանի Հանրապետության օրենքի իմաստով»:

2. Կարգի 8-րդ կետի 1-ին ենթակետում, ինչպես նաև 12-րդ կետում անհրաժեշտ Է նշել, թե  ՀԳՄ-ն ում Է ներկայացնում հայտը:

3. Առաջարկում ենք քննարկել կարգի 9-րդ կետում նշված «անբարենպաստ որոշում» բառերի կիրառության նպատակահարմարությունը:

4.Կարգի 15-րդ կետում նշվում Է ՀԱՄ-ի կողմից իրականացվող նախնական այցի մասին, կարծում եմ անհրաժեշտ Է հստակեցնել, թե կոնկրետ որ դեպքում Է նախնական այցի անհրաժեշտություն առաջանում:

5.Կարգի 19-րդ կետում անհրաժեշտ Է հստակեցնել օտարերկրյա մասնագետներ ընդգրկելու անհրաժեշտության դեպքերը և «ողջամիտ ժամանակահատված»-ը, նույնը վերաբերվում Է կարգի 33-րդ կետին:

6. Հստակեցման կարիք ունի կարգի 21-րդ կետի վերջին նախադասությունը, մասնավորապես առաջարկում ենք մանրամասնել, թե ինչ ասել Է «ՀԱՄ-ի քաղաքականություն»:

7.Կարգի 22-րդ կետում առաջարկում ենք սահմանել գնահատողների և փորձագետների առավելագույն թիվը:

8. Կարգի 27-րդ կետն առաջարկում ենք վերաձևա կերպել հետևյալ կերպ՝
«Փաստաթղթերի փորձաքննության դրական եզրակացության դեպքում 5 աշխատանքային օրվա ընթացքում գնահատման խմբի կողմից կազմվում է գնահատման ծրագիր՝ ըստ ՀԳՄ-ի գտնվելու վայրի, որը հաստատում է ՀԱՄ-ի ղեկավարը»:

9. Առաջարկում ենք ևս մեկ անգամ քննարկել նախագիծը՝ գործարար միջավայրի վրա ազդեցության տեսանկյունից (մասնավորապես՝ վերանայել ողջ գործընացի իրականացման համար պահանջվող քայլերի, օրերի քանակը, վարչարարության հնարավորին կրճատումը):
	Ընդունվել է:

Ընդունվել է:

Ընդունվել է:

Չի ընդունվել:

Ընդունվել է մասամբ:
Չի ընդունվել: 

Ընդունվել է:

Ընդունվել է:

Չի ընդունվել:


	Կատարվել է փոփոխություն:
Կատարվել է փոփոխություն:

Կաատարվել են փոփոխություններ 9 և 13-րդ կետերում:

Կարգը մշակվել է «Հավատարմագրման մասին» ՀՀ օրենքի հոդվ 2-ի 1-ին մասի 6-րդ կետի և ՀՍՏ ԻՍՕ 17011 ստանդարտի պահանջներին համապատասխան:

Նախնական այցը նշվում է ՀԱՄ-ի և ՀԳՄ-ի միջև կնքվող պայմանագրում, որի իրականացումն ըստ ցանկության է:

Նոր խմբագրությամբ 20-րդ կետում կատարվել է փոփոխությու փոփոխություն:

Կարգը մշակվել է ՀՍՏ ԻՍՕ 17011 ստանդարտի պահանջներին համապատասխան է:

Կատարվել է փոփոխություն 24-րդ կետում:

Կատարվել է փոփոխություն` նոր խմբագրության 29-րդ կետում:

Կարգում հավատարմագրման համար անհրաժեշտ օրերի քանակը վերցրվել է ելնելով միջազգային փորձից և ընտրվել է հնարավորինս ողջամիտ ժամանակահատված (օրեր)

	
	ՀՀ կառավարության աշխատակազմ

02/23.7/18716-13 առ 2013-12-06
	Նախագծի նախաբանից անհրա ժեշտ է հանել «Իրավական ակտերի մասին» Հայաստանի Հանրապե տության օրենքի 70-րդ հոդվածի 1-ին մասը» բառերը:

Նախագծի 1-ին կետում «նպատակը» բառից հետո անհրա ժեշտ է լրացնել «համապատաս խանության գնահատման մար մինների» բառերը:

Նախագծի հավելվածի 4-րդ կետից անհրաժեշտ է հանել «եվրոպական ու միջազգային հավատարմագրման կազմակերպությունների (ՀԵՀ-Հավատարմագրման Եվրոպական Համագործակցություն, ԼՀՄՀ- Լաբորատորիաների Հավատարմագրման Միջազգային Համագործակցություն, ՀՄՖ-Հավատարմագրման Միջազգային Ֆորում) փաստաթղթերի» բառերը, քանի որ «Հավատարմագրման մասին» Հայաստանի Հանրապե տության օրենքի 13-րդ հոդվածի 1-ին և 2-րդ մասերի համաձայն համապատասխանության գնահատ ման մարմինների հավատարմա գրման կարգը սահմանում է Հայաստանի Հանրապետության կառավարությունը, իսկ հավատար մագրման գործընթացն իրականաց վում է միայն միջազգային ԻՍՕ/ԻԷԿ 17011 ստանդարտի պահանջների համաձայն: 

Նախագծի հավելվածի 7-րդ կետն ահրաժեշտ է խմբագրել, քանի որ պարզ չէ թե ինչ օրենքի պահանջի մասին է խոսքը այն պարագայում, երբ «Հավատարմագրման մասին» Հայաստանի Հանրապետության օրենքը ինտերնետային կայքում տեղեկատվության տեղադրման պահանջ չի պարունակում:

Նախագծի հավելվածի 8-րդ կետում սահմանվում են «հավատար մագրման չափանիշներ» մինչդեռ նման հասկացություն առկա չէ «Հավատարմագրման մասին» Հայաստանի Հանրապետության օրենքում և նման չափանիշները դերը անհասկանալի է, հաշվի առնելով այն հանգամանքը որ նշված օրենքի համաձայն հավատարմագրման գործընթացի համար հիմք են հանդիսանում միջազգային ԻՍՕ/ԻԷԿ 17011 ստանդարտի պահանջները:

Նախագծի հավելվածի 13-րդ կետի 6-րդ ենթակետի «ինչպես նաև համապատասխան փաստաթղթեր և գրառումներ, օրինակ, որակի ստուգման ծրագրերին մասնակցելու վերաբերյալ տեղեկատվություն, եթե դա կիրառելի է» ձևակերպումը անհրաժեշտ է խմբագրել, քանի որ վերջինս թույլ չի տալիս հստակ հասկանալ, ինչ փաստաթղթեր պետք է ներկայացվեն և երբ են դրանք կիրառելի կամ ոչ:

Նախագծի հավելվածի 14-րդից 19-րդ կետերում՝ ելնելով վարչարարության ընդհանուր սկզբունքներից, անհրաժեշտ է սահմանել դրույթ, որը թույլ կտա տեխնիկական թերությունների հայտնաբերման դեպքում հայտատուին տրամադրել դրանց վերացման համար ժամկետ և միայն այդ ժամկետում փաստաթղթերի թերությունները չվերացնելու դեպքում հայտը մերժել: 

Նախագծի հավելվածի 21-րդ կետի համաձայն «Գնահատման խմբում օտարերկրյա մասնագետներ ընդգրկելու անհրաժեշտության դեպքում ժամկետը կարող է փոփոխվել:» Նման ձևակերպումը անընդունելի է, քանի որ այն կարող է օգտագործվել անհարկի և անորոշ ձգձգումների, պարզ չէ նաև թե ինչից ելնելով պետք է ներգրավվեն նման մասնագետներ և ինչու դա պետք է հանդիսանա երկարաձգման հիմք:

Նախագծի հավելվածի 23-րդ կետը սահմանում է գնահատման խմբի անդամին բացարկ հայտնելու հնարավորություն, սակայն չի սահմանում հիմքեր բացարկը ընդունելու կամ չընդունելու համար՝ նշելով միայն, որ պետք է սահմանվի նաման դեպքերի համար «քաղաքականություն»: Այս առումով անհրաժեշտ է սահմանել այն հիմքերը, որոնց առկայությունը կդիտվի բացարկը բավարարելու հիմք:

Նախագծի հավելվածի 33-րդ կետում անհրաժեշտ է նշել, որ թերությունները չվերացնելը նույնպես հիմք է հանդիսանում հավատարմագրումը մերժելու համար:

Նախագծի հավելվածի 41-րդ կետը սահամնում է հավատարմագրման ժամկետային սահմանափակումներ: Այդ սահմանափակումների կիրառումը լրացուցիչ հիմնավորման կարիք ունի, քանի որ օրենքով նման սահմանում չի նախատեսվում:

Նախագծի հավելվածի 43-րդ կետը սահամնում է վերապահումով հավատարմագրման հնարավորություն, սակայն չի սահմանվում նման հավատարմագրման հետևանքը, վերապահման դերը կամ դրա վերացման հնարավորությունը:

Նախագծի հավելվածի 6-րդ գլխով սահմանված «հավատարմագրման ընդլայնման» ինստիտուտը նույնպես խմբագրման կարիք ունի: Դրա բովանդակությունը անհասկանալի է, քանի որ այլ ոլորտում հավատարմագրում իրականացնելու համար անձը պետք է կրկին դիմի և անցնի համապատասխան ընթացակարգերը:

Նախագծի հավելվածի 7-րդ գլխով սահմանված է <<հավատարմագրման կրճատման>> հնարավորություն, որի իրավական հետևանքները սահմանված չեն:
	Ընդունվել է մասամբ:

Ընդունվել է:

Ընդունվել է:

Ընդունվել է մասամբ:

Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

Ընդունվել է:

Ընդունվել է:


	Կատարվել է փոփոխություն:

Կատարվել է փոփոխություն

Կատարվել է փոփոխություն

Կատարվել է փոփոխություն:

«հավատարմագրման չափանիշներ» արտահայտությունը վերցրված է ՀՍՏ ԻՍՕ 17011 ստանդարտից, որին հղում է արված Օրենքում:
Կետը խմբագրվել է ՀՍՏ ԻՍՕ 17011 սատնդարտի պահանջներին համապատասխան:

Կատարվել է համապատասխան փոփոխություն:

Կատարվե է համապատասխան փոփոխություն:

Կատարվե է համապատասխան փոփոխություն:

Կատարվե է համապատասխան փոփոխություն:

Կատարվել է համապատասխան փոփոխություն:

«վերապահումով հավատարմագրման» դեպքերը ներկայացվում են «Հավատարմագրման մասին» ՀՀ օրենքում

Կատարվել են փոփոխություններ:

Կատարվել են փոփոխություններ:

	
	ՀՀ կառավարության աշխատակազմ

N02/23.17/20147-13 առ 27-12-2013
	1.Նախագիծի նախաբանից 
անհրաժեշտ է հանել Իրավական 

ակտերի մասին Հայաստանի Հանրապետության օրենքի 70-րդ հոդվածը բառերը:

2. Նախագծի հավելվածի 23-րդ

 կետը սահմանում է գնահատման 

խմբի անդամին բացարկ հայտնելու հնարավորություն, սակայն չի 

սահմանում հիմքեր բացարկը 

ընդունելու կամ չընդունելու համար՝ 

նշելով միայն, որ պետք է սահմանվի 

նաման դեպքերի համար քաղաքականություն: Այս առումով անհրաժեշտ է սահմանել այն 

հիմքերը, որոնց առկայությունը 

կդիտվի բացարկը բավարարելու 

հիմք: Այս նպատակով կարող է 

հիմք ընդունվել Վարչարարության և վարչական վարույթի մասին ՀՀ 

օրենքի 25-րդ հոդվածը, կամ կարող է հղում կատարվել հիշյալ օրենքի 

համապատասխան դրույթներին:

3.Նախագծի հավելվածի 33-րդ 

կետում չվերացնելը բառից 

հետո ստորակետը փոխարինել 

կամ բառով:

4.Նախագծի հավելվածի 41-րդ 

կետը սահմանում է 

հավատարմագրման ժամկետային սահմանափակումներ: Այդ սահմանափակումների կիրառումը լրացուցիչ հիմնավորման կարիք 

ունի, քանի որ օրենքով նման 

սահմանում չի նախատեսվում:

5.Նախագծի հավելվածի 43-րդ կետը սահամնում է վերապահումով հավատարմագրման 

հնարավորություն, սակայն համապատասխան դրույթում 

անհրաժեշտ է սահմանել Հավատարմագրման մասին

ՀՀ օրենքի 26-րդ հոդվածի 2-րդ 

մասի 2-րդ պարբերությամբ 

պահանջվող վերապահումները, այլ 

ոչ միայն վերապահում կիրառելու 

հիմքերը: Միաժամանակ

 անհրաժեշտ է նաև նշում կատարել օրենքի նշված դրույթի կիրառման ժամկետային սահմանափակման 

մասին:

6.Նախագծի հավելվածի 6-րդ 

գլխով սահմանված 

հավատարմագրման 

ընդլայնման ինստիտուտը նույնպես խմբագրման կարիք ունի: 

Անհրաժեշտ է ուղղակիորեն նշել, որ 

ընդլայնումը նշանակում է այլ 

ոլորտում իրավունքի ձեռք բերում: 
Նույն դիտողությունը վերաբերվում է նախագծի հավելվածի 7-րդ գլխով 

սահմանված է հավատարմագրման կրճատման հնարավորությանը:


	Ընդունվել է:

Ընդունվել է:

Ընդունվել է:

Չի ընդունվել:

Ընդունվել է:

Չի ընդունվել:


	Կատարվել են փոփոխություններ:

Կատարվել են փոփոխություններ:

Կատարվել են փոփոխություններ:

Ելնելով ԻՍՕ/ԻԷԿ 17011 ստանդարտով սահմանված պահանջներից` հավատարմագրման արդյունքում համապատասխանության գնահատման մարմնին տրամադրվում է հավատարմագրման վկայագիր, որը հստակ պետք է ունենա գործողության սկիզբ և ավարտ: Ինչ վերաբերվում է հավատարմագրման տարբեր ժամկետներին, ապա նշեմ, որ դա կիրառվում է հիմք ընդունելով միջազգային գործելակերպը և միջազգային փորձագետների առաջարկությունները, ինչպես նաև «Հավատարմագրման մասին» ՀՀ օրենքի 13-րդ հոդվածի 2-րդ մասում հղում է կատարված միջազգային ԻՍՕ/ԻԷԿ 17011 ստանդարտին:
Կատարվել են փոփոխություններ:

Քանի որ 
«Հավատարմագրման 
մասին» ՀՀ օրենքի 
2-րդ հոդվածի 1-ին մասում
 արդեն իսկ ներառված են
 ԻՍՕ/ԻԷԿ 17011 
ստանդարտով սահմանված
 «հավատարմագրման 
ոլորտ», 
«հավատարմագրման
 ընդլայնում» և 
«հավատարմագրման 
կրճատում» 
սահմանումները և 
սույն Կարգի նախագծի 
2-րդ կետում նույնպես 
նշված է, որ կարգում 
օգտագործվող 
հասկացությունները 
սահմանվում են նշված 
օրենքի իմաստով: 
Ուստի, Կարգում 
հավատարմագրման 
ընդլայնման և 
հավատարմագրման 
կրճատման 
վերաբերյալ լրացուցիչ
 պարզաբանման 
անհրաժեշտություն չկա:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                  



ՎԱՀՐԱՄ ԱՎԱՆԵՍՅԱՆ












Կատարող` Արաքս Կուրղինյան
597-166

